
V O D I Č

FEDERALNOG MINISTARSTVA FINANCIJA/FINANSIJA 
ZA PRISTUP INFORMACIJAMA 

Sarajevo, lipanj 2013. 

Adresa: Sarajevo, Mehmeda Spahe 5

Tel: 033 253 - 532, Fax: 033 203 152 

e-mail: informiranje@fmf.gov.ba 
Vodič za pristup informacijama je urađen kako bi pomogao podnositeljima zahtjeva u ostvarivanju prava pristupa informacijama u skladu s odredbama Zakona o slobodi pristupa informacijama u Federaciji BiH („Službene novine Federacije BiH“, br.: 32/01 i 48/11, u daljnjem tekstu: Zakon).
Vodič pomaže zainteresiranima da saznaju više o tome:

· Koje informacije mogu tražiti 
· Kako napisati i podnijeti zahtjev 
· Koliko se čeka na odgovor, odnosno o procedurama i rokovima kojih se Ministarstvo mora pridržavati tijekom obrade zahtjeva 

· Pod kojim okolnostima pristup traženoj informaciji može biti uskraćen
· Kome se i kako podnose prigovori na odluke koje su donesene u skladu sa Zakonom
· Tko su ovlaštene osobe za informiranje i kontakt telefon odnosno e-mail na koji se podnositelj zahtjeva može obratiti kako bi se olakšao pristup informacijama 

· Regulira troškove umnožavanja traženih informacija

· Sadrži jedinstveni formular zahtjeva za pristup informacijama

· Sadrži Indeks registar Ministarstva 

Ovaj Vodič, Indeks registar informacija kao i formular zahtjeva moguće je dobiti kao besplatan primjerak u pisarnici Federalnog ministarstva financija/finansija, kod službenika za informiranje ili na web stranici Ministarstva www.fmf.gov.ba 

KOJE SE INFORMACIJE MOGU TRAŽITI?
Zakon garantira pravo pristupa informacijama koje su pod kontrolom Ministarstva svakoj fizičkoj i pravnoj osobi, osim u iznimnim okolnostima utvrđenih u Zakonu, kada Ministarstvo može, u cijelosti ili djelomično, uskratiti odgovor. Odgovor može biti uskraćen u slučajevima kada se pitanje odnosi na: 

· Djelokrug javnog organa, a tiče se interesa obrane i sigurnosti, zaštite i javne sigurnosti, sprječavanja i otkrivanja kriminala i zaštite postupka donošenja odluka u javnom organu (što ne obuhvaća činjenične, statističke, znanstvene ili tehničke informacije), kada Ministarstvo utvrdi da se priopćavanjem informacije može osnovano očekivati izazivanje značajne štete za legitimne ciljeve Federacije (članak 6. Zakona) 

· Povjerljive komercijalne informacije, kada je Ministarstvo dužno da, bez odlaganja, obavijesti treću stranu o pojedinostima zahtjeva.

Ukoliko treća strana u roku od 15 dana ne obavijesti Ured da je informacija povjerljiva i obrazloži zbog čega bi njenim priopćavanjem mogla nastupiti šteta, ona će biti objavljena (članak 7. Zakona).
· Zaštita privatnosti, Ministarstvo neće priopćiti traženu informaciju, ukoliko osnovano utvrdi da informacija uključuje osobne interese koji se odnose na privatnost treće osobe (članak 8 zakona).
POSTUPAK PRISTUPA INFORMACIJAMA

Prije nego što se podnese zahtjev za pristup informacijama treba pokušati dobiti informacije na neformalan način, odnosno ukoliko postoji visoka razina pouzdanosti da Ministarstvo posjeduje traženu informaciju, potrebno je kontaktirati osobu za informiranje kako bi se došlo do informacije. 

U slučaju kada se do željene informacije ne može doći na neformalan način, tada se može podnijeti formalni zahtjev Ministarstvu. 

Kontakt adresa za podnošenje formalnog zahtjeva za pristup informacijama Federalnog ministarstva financija:
Adresa: 

Federalno ministarstvo financija/finansija 
Mehmeda Spahe br. 5

71000 Sarajevo

Telefon: 033 253 532

Web: www.fmf.gov.ba
e-mail: informiranje@fmf.gov.ba    
Nakon što se pažljivo isplanira zahtjev i utvrdi da se radi o informacijama kojima pristup nije ograničen ili zabranjen, formalni zahtjev, koji se nalazi u prilogu ovoga Vodiča, podnosi se Federalnom ministarstvu financija. Zahtjev se dostavlja službeniku za informiranje, osobno uz potpis, putem pisarnice uz prijamni pečat, poštom, telefaksom ili putem elektroničke pošte. 

Zahtjev se podnosi na jednom od jezika koji su u službenoj upotrebi u FBiH.  

Zahtjev treba sadržavati naziv organa kojem se obraćate, naziv traženog dokumenta, datum njegovog nastanka, sadržaj, odnosno bilo kakve podatke koji bi Ministarstvu omogućili lakše pronalaženje traženih dokumenta odnosno informacija, potreban broj kopija tražene informacije te ime i prezime i adresa osobe koja podnosi zahtjev. 

Ako zahtjev nije podnesen u propisanoj formi i ne sadrži dobro obrazložene informacije koje se traže, Ministarstvo će u roku od 8 dana obavijestiti podnositelja zahtjeva da njegov zahtjev ne može biti obrađen iz navedenih razloga. 

Ukoliko Ministarstvo nema traženu informaciju ili nije za nju nadležno, zahtjev podnositelja će u roku od osam dana proslijediti nadležnom javnom organu i o tome pismeno izvijestiti podnositelja zahtjeva. 

Kada se u zahtjevu traži pristup informaciji koja je, prema Zakonu, izuzeta od priopćavanja, procijenit će se je li njezino objavljivanje (u cijelosti ili djelomično) u javnom interesu. Ministarstvo je dužno u roku od 15 dana obavijestiti podnositelja zahtjeva. Rok se može produžiti u slučajevima: 

· Kada je prethodno potrebno dobiti izjašnjenje treće strane o suglasnosti za objavljivanje informacije koja sadrži povjerljive komercijalne interese,

· Kada je Ministarstvo dužno obavijestiti treću stranu da će, zbog postojanja javnog interesa, ipak priopćiti informaciju koja je Zakonom utvrđena kao izuzetak od priopćavanja. 

Pristup informacijama
U roku od 15 dana po prijemu zahtjeva Ministarstvo je dužno rješenjem obavijestiti podnositelja zahtjeva o tome da li mu je pristup informacijama odobren ili odbijen. 

Ukoliko Ministarstvo odobri pristup rješenjem će obavijestiti podnositelja zahtjeva da traženu informaciju može dobiti u prostorijama Ministarstva ili će, ukoliko nema više od 10 stanica, informacija biti pismeno dostavljena. Ukoliko informacija prelazi 10 strana podnositelja zahtjeva je dužan platiti nadoknadu za umnožavanje o čemu će biti prethodno obaviješten. 
Kada Ministarstvo odbije pristup traženoj informaciji (u cijelosti ili djelomično) obavijestit će podnositelja zahtjeva rješenjem u kojem će se navesti razlozi za odbijanje i uputiti podnositelja zahtjeva na pouku o pravu na prigovor, adresu organa kojemu se prigovor podnosi, rok i troškove za podnošenje prigovora kao i uputu o pravu obraćanja ombudsmanu s naznakom neophodnih podataka za kontaktiranje ombudsmana.
Nezadovoljna stranka može protiv ovoga rješenja podnijeti prigovor federalnom ministru financija u roku od osam dana od dana prijema rješenja.   
Troškovi umnožavanja 
U skladu sa Zakonom, Ministarstvo ne naplaćuje naknadu ili pristojbu za podnesene zahtjeve, rješenja ili obavještenja već se cijena određuje samo za troškove umnožavanja. Prvih deset stranica pisanog teksta tražene informacije je besplatno, a svaka naredna stranica se naplaćuje po 0,50 KM. 

Ukoliko podnositelj zahtjeva želi traženu informaciju snimljenu na CD, to se naplaćuje 5,00 KM. 
FEDERALNO MINISTARSTVO FINANCIJA/FINANSIJA 
INDEKS REGISTAR INFORMACIJA

KOJE SU POD KONTROLOM FEDERALNOG MINISTARSTVA FINANCIJA/FINANSIJA 

UVODNE NAPOMENE

U Indeks registru navedene su informacije koje su pod kontrolom Federalnog

ministarstva financija/finansija (u daljnjem tekstu: Ministarstvo) i u kojem su obliku 

dostupne u skladu sa Zakonom o slobodi pristupa informacijama u Federaciji Bosne i

Hercegovine i Vodičem za pristup informacijama.

VRSTE INFORMACIJA KOJE SU POD KONTROLOM FEDERALNOG

MINISTARSTVA FINANCIJA/FINANSIJA:

· Zakoni, Odluke i drugi akti koje Ministarstvo donosi u vršenju svoje nadležnosti
· Registar ovlaštenih mjenjača koji obavljaju mjenjačke poslove 

· Registar prijavljenih kreditnih poslova s inozemstvom

· Evidencija o otvorenim deviznim računima u inozemstvu 

· Registar ovlaštenih revizora u FBiH
· Registar ovlaštenih društava u FBiH

· Podatke koji se odnose na izvršenje budžeta 
· Informacije o ostvarenim i raspoređenim javnim prihodima  

· Broj izdanih odobrenja za priređivanje igara na sreću i nagradnih igara
· Rješenja za registriranje proizvođača/zastupnika na temelju Zakona o fiskalnim sistemima

· Evidencija o gotovinskim isplatama po osnovi stare devizne štednje 

· Evidencije o vanjskom dugu  
· Broj zaposlenih u Ministarstvu, školskoj spremi, nacionalnoj strukturi, njihovim plaćama (koeficijent i osnovica) i radnom stažu

· Sadržaj web stranice Ministarstva, načinu kako koristiti njen sadržaj

· Broju i sadržaj pitanja koje građani postavljaju putem elektronske pošte.  
Adresa: Sarajevo, Mehmeda Spahe 5

Tel: 033 253 - 532, Fax: 033 203 152 

e-mail: informiranje@fmf.gov.ba 
